
 

 

  
       

NÖDCENTRALSVERKET 

SUOMAS LEA DUŠŠE OKTA 
HEAHTENUMMIR 

112 
NÁ DOAIMMAT: 

HOHPOLAŠ HEAHTEDILLI? —RIŊGE112— VÁSTIT GAŽALDAGAIDE 

Heahtenummirii vástiduvvo 
”Hätäkeskus - Nödcentralen” 
Heahtenummirii riŋgejuvvo dušše hohpolaš 
heahtediliin, go báikki ala dárbbašuvvojit 
veahkeheaddji virgeoapmahaččat. Suomas 
heahtenummirii vástida skuvlejumi ožžon 
dorvvolašvuođavirgeoapmahaš. 

Heahtenummirii sáhttá riŋget maiddái sim-
koarttahis telefovnnas dahje olgoriikkalaš lavttas 
guovlonummira haga. 

Heahteguovddáža geatnegasvuohta Suomas 
lea bálvalit suomagillii ja ruoŧagillii. Eará 
gielaid guovdu heahteguovddášgohcci sáhttá 
váldit veahkkin dulkonbálvalusa, ja dalle 
heahtetelefovnna riŋgejeaddji ferte vuordit 
bottoža linjá alde. 

Riŋge heahtenummirii 112 hohpolaš 
heahtediliin 

• go dieđát dahje eahpidat heakka,
dearvvašvuođa, opmodaga dahje birrasa leat
vára vuolde
• go háliidat almmuhit poliisii rihkkosis, mii lea
mannamin dahje
• go dárbbašat báikki ala jođánit
vuosttašdivššu, poliissa, čáskadangotti dahje
sosiálagohcci veahki.

Heahtenummira boastto- dahje 
bahádahkugeavaheamis sáhttá ráŋggáštit. 
Dušši riŋgen sáhttá ájihit heađis leahkki olbmo 
veahkioažžuma váralaš čuovvumušain. Jus leat 
eahpesihkkar dili hohpolašvuođas, riŋge dalle 

heahtenummirii 112. Riŋge ieš, jus beare sáhtát. 
Gaskagieđaid bokte boahtti telefovdna ájiha 
veahki boahtima báikki ala. 

Heahteguovddášlágádusa 
šleađgapoastačujuhusaide ii sáhte dahkat 
heahtealmmuhusa. 

Ále riŋge heahtenummirii 112 

• jearran- dahje gulaskuddandárkkuhusas
• hehttehusdiliin, main oktage ii lea vára
vuolde: šleađgaboatkkat
• hoahpuhis diliin

Eará heahteguovddášbálvalusat 
Heahtealmmuhusa sáhttá dahkat 
Suomas maiddái teakstadieđuin. 
Heahteteakstadiehtobálvalus doaibmá suomagillii 
ja ruoŧagillii. Bálvalus gáibida sierra registrerema. 
Rávvagiid registreremii gávnnat 112.fi-siidduin 
suomagillii ja ruoŧagillii. 

112 Suomi -áppa du dorvun 

Heahteguovddášlágádus buvttada mobiilaáppa 
112 Suomi, mii lea viežžamis áppagávppiin 
nuvttá. Áppas leat golbma giela: suomagiella, 
ruoŧagiella ja eaŋgalasgiella. 

Go riŋget heahtetelefovnna áppas, de du 
sajádatdiehtu gaskkustuvvo heahteguovddážii 
automáhtalaččat. Dat jođálmahttá 
heahtetelefovnnaid gieđahallama ja veahki 
máhttet sáddet báikki ala lagamus vejolaš 
ovttadagas. 

Lassedieđuid Heahteguovddášlágádusa 
bálvalusain oaččut 112.fi -siidduin suomagillii, 
ruoŧagillii ja eaŋgalasgillii. 


